
GOUVÈNÈ CUOMO AVÈTI OTOMOBILIS YO SOU KONDISYON KONDWI KI DANJERE AKOZ INONDASYON 

NAN HUDSON VALLEY 

 

Fèmti wout nan konte Queens ak Westchester akoz inondasyon ak gwo van 

 

Gouvènè Andrew M. Cuomo jodia te ankouraje otomobilis yo nan Hudson Valley ak zòn Vil New York 

pou vwayaje avèk prekosyon paske gwo lapli ak van ap koze kondisyon danjere sou wout yo toupatou 

nan rejyon an. Otomobilis yo ta dwe siveye pou wout ki fèmen ak liy kouran ki atè a e yo dwe mete yo 

prè pou yo fè lòt wout. Lapli modere ap tonbe nan zòn lan avèk lapli ki pi fò lokalman ke yo te rapòte 

nan kèk kote. Byen bonè lokalman gwo lapli te tonbe 1 a 2 pous pa èdtan sa ka lakoz anpil ekoulman ak 

inondasyon nan zòn iben yo, otowout, lari ak pasaj souteren ansanm avèk move drenaj nan zòn ba yo.  

 

“Avèk gwo lapli kap tonbe ak gwo van ki gen konsekans sou pifò nan Hudson Valley aswè a, mwen 

ankouraje tout otomobilis yo nan zòn lan pou egzèse anpil prekosyon pandan yo sou wout yo,” Gouvènè 

Cuomo te deklare. “Ekip nou an pral aktivman kontwole tanpèt la epi reponn osi rapidman ke posib lè 

kondisyon danjere yo ap devlope, e chofè yo dwe vijilan anpil si yo dwe vwayaje.” 

 

Wout ki annaprè yo aktyèlman fèmen akoz inondasyon oswa fil kouran yo ki tonbe: 

 

Konte Westchester 

• Vil White Plains: Wout la fèmen akoz inondasyon – (Nò & Sid) Bronx River Pkwy ant Sòti 21 – 

State Hwy 119 ak Sprain Brook Pkwy. 

•  Bouk Mount Pleasant: Direksyon Nò ranp Taconic Parkway a direksyon Nò Saw Mill River 

Parkway fèmen akoz inondasyon.  

• Bouk Mount Pleasant: Wout la fèmen akoz inondasyon – (Direksyon Nò) Taconic State 

Parkway nan Commerce Street.\  

• Bouk Mount Pleasant: Wout la fèmen akoz inondasyon – (Direksyon Sid Taconic State 

Parkway nan Stevens Avenue.  

• Vil Mount Vernon: Wout la fèmen akoz inondasyon – ( Nò & Sid) Hutchinson River 

Parkway ant Sòti 15 Cross County Parkway ak Sòti 12 East Lincoln.  

• Vilaj Dobbs Ferry: Wout la fèmen akoz inondasyon – (Direksyon Nò & Sid) Saw Mill 

River Parkway fèmen ant Sòti 13 (Farragut Avenue) ak Sòti 16 (Lawrence Street).  

• Bouk Greenburgh: Wout la fèmen akoz inondasyon – (Direksyon Nò & Sid) Saw Mill 

River Parkway se ant Sòti 20 (I-87) ak Sòti 21 (I-287). 

 

Konte Queens 

• Direksyon Sid Pon Throgs Neck– Tout liy ranp lan bloke nan Cross island Pkwy  

 

Gouvènè Cuomo vle fè otomobilis yo sonje pou yo swiv direktiv sekirite sa yo lè yap vwayaje pandan 

kondisyon inondasyon: 

• Kite bonè pou pa bloke sou wout inonde yo;  

• Asire ou gen ase gaz pou vwati ou;  

• Swiv wout yo rekòmande yo – pa ale fè vizit;  

• Pandan w ap vwayaje a, swiv Radyo Meteyolojik Nasyonal Oceanic ak Atmospheric 

Administration ak radyo lokal pou dènye enfòmasyon yo;  

• Siveye wout ki inonde, glisman teren, dlo ki pete oswa tiyo prensipal ki pete, fil elektrik 

ki lache oswa ki tonbe nan dlo, oswa pyebwa k ap tonbe oswa ki tonbe;  

•  Siveye zòn kote rivyè oswa kouran dlo ka monte toudenkou ak inonde, tankou kote 

otowout la anpant, pon, ak zòn ki ba;  

• PA eseye kondi nan yon wout ki inonde. Vire tounen epi ale nan lòt direksyon an;  

• PA souzestime pwisans destwiksyon dlo k ap deplase vit. De pye dlo inondasyon k ap 

deplase vit ap flote vwati ou. Dlo k ap vanse ak yon vitès de 2 mèt pa èdtan kapab voye 

jete vwati ki sou yon wout oswa sou yon pon;  

• Si ou nan yon vwati epi dlo kòmanse monte rapid bòkote ou, sòti nan vwati a san pèdi 

tan.  

